
	PRESS-RELIZ 

Toshkent
8-9 noyabr 2016 

	AXBOROT KUNI

O’zbekistondagi ERASMUS+ 

Dasturi


	

	Erasmus+ dasturi 


	Erasmus+ - ta’lim, professional ta’limni taraqqiy ettirish, yoshlarni kamolotga yetkazish va sportni rivojlantirish sohalari bo‘yicha 2014-2020 yillar uchun mo‘ljallangan Yevropa Ittifoqining yangi dasturidir. Ushbu dastur yuqorida keltirilgan sohalar bo’yicha Yevropa Ittifoqi davlatlari va hamkor-davlatlar bilan hamkorliklarini rivojlantirish maqsadida moliyalashtiriladi.

Erasmus+ Yevropa Ittifoqi davlatlari turli sohalarda, ayniqsa oliy ta’lim sohasida keng va chegaralanmagan  hamkorlikning ahamiyatliligi bilan ajralib turadi.  Ushbu dastur Yevropa Ittifoqining oliy ta’limga oid Tempus va Erasmus Mundus dasturlarining tajribasi va muvaffaqiyatiga tayanadi.
Dastur talabalar, ilmiy xodim va o’qituvchilar o'zaro almashinuvi hamda oliy ta’lim muassasalari uchun bir qator imkoniyatlarni taklif etadi. 

	Erasmus+ 2017 tanlovi

	Milliy ofis tomonidan axborot kampaniyasi mobaynida Toshkentda va respublika viloyatlarida axborot seminarlarning o’tkazilishi ko’zda tutilgan. Talablarga binoan, loyihalarni ishlab chiqish bo’yicha metodik seminarlar tashkil etilishi mumkin.
Axborot seminarlarning maqsadi – oliy ta’lim sohasi bo’yicha barcha mavjud imkoniyatlar haqida batafsil ma’lumotlar taqdim qilish: Oliy ta’limda salohiyatni oshirish (CBHE), Kredit safarbarligi (CM), Erasmus Mundus Qo’shma magisterlik darajalari (EMJMD), Jean Monnet dasturi (JM), tadqiqotlar uchun Maria Sklodowska-Curie (MSCA).
O’zbekiston oliy ta’lim muassasalari (OTM) uchun quyidagi hamkorlik imkoniyatlari mavjud: 

1. Oliy ta’limda salohiyatni oshirish/Capacity Building in Higher Education. Loyiha takliflarini topshirish muddati - 9 fevral 2017 yil. 
2. Kredit safarbarligi/Credit Mobility - 2 fevral 2017 yil. 

3. Qo’shma magistrlik darajalari/Joint Master Degrees (JMP) - 16 fevral 2017 yil.

4. Jean Monnet - 23 fevral 2017 yil.
Loyiha takliflari uchun tanlovlar va takliflarni topshirish jarayonlari haqidagi ma’lumotlarni Ijroiya Agentligining (EACEA) web-saytida joylashtirilgan: http://eacea.ec.europa.eu/erasmus-plus/funding_en. 
Barcha davlatlarda axborot seminarlarini o’tkazish jarayonida quidagi vazifalar qo’yilgan: loyiha takliflarining sifatini oshirish, ta’lim tizimidagi yangi yo’nalish va sohalar bo’yicha faoliyatni kengaytirish hamda OTMlarda oldin ishtirok etmagan fakultet/kafedra/bo’limlarni jalb qilish.


	Axborot kunining vazifalari

	· O’zbekiston oliy ta’lim muassasalariga Yevropa universitetlari bilan hamkorlik o’rnatish mumkin bo’lgan imkoniyatlar haqida batafsil ma’lumot berish;

· O’zbekistonda Tempus/Erasmus+ loyihalarining erishilgan yutuqlari va respublikamiz OTMlari ishtirokidagi birinchi tanlov natijalari bilan tanishtirish;

· Talaba va o’qituvchilarga institutsional hamkorlik va individual stipendiyalar borasida tavsiya va maslahatlar berishda Xalqaro aloqalar bo’limlarining salohiyatini mustahkamlash;

· Loyiha takliflarini ishlab chiqish va yaxshi loyiha menejmenti borasida amaliy tavsiyalar taqdim etish. 

	Ishtirokchilar va manzil

	Ishtirokchilar: respublikaning barcha oliy ta’lim muassasalarning professor-o’qituvchilari va boshqaruv  xodimlari, vazirlik va tashkilotlar vakillari, Toshkentdagi Yevropa Ittifoqiga a’zo davlatlar elchixonalar va  oliy ta’lim sohasida faoliyat yuritayotgan donor tashkilotlarning vakillari
Manzil: Toshkent to’qimachilik va yengil sanoat instituti, Toshkent shahri, Shohjahon ko`chasi 5 

Tel: (8 371) 253 0606, web-sayt: http://www.titli.uz

	Tashkilotchilar

	Ta’lim, audiovizual vositalar va madaniyat Ijroiya Agentligi (EACEA), O’zbekiston Respublikasi Oliy va o’rta maxsus ta’lim vazirligi, O’zbekiston Respublikasidagi Yevropa Ittifoqi Delegatsiyasi, O’zbekistondagi Erasmus+ Milliy ofisi.

Axborot kuni tadbirida Yevropa Ittifoqining Ta’lim, audiovizual vositalar va madaniyat Ijroiya Agentligining (Belgiya) Markaziy Osiyo davlatlari bo’yicha dastur menejeri Piia Heinamaki xonim ishtirok etadi.

	O’zbekiston uchun Erasmus+ 2016 yilgi tanlov natijalari

	Ikkinchi tanlov jarayonida O’zbekiston OTMlari ishtirokida 7 ta CBHE loyihalari tanlab olindi, ulardan 3 milliy loyiha,                         3 mintaqalararo hamda 1 Markaziy Osiyo davlatlari bilan hamkorlikdagi loyihalar. 7ta yangi loyihada 22 OTM, ya’ni Toshkent shahrining 6 OTMlari va 11 viloyatning 16 OTMlari ishtirok etadi. Shu qatorda, Yevropa Ittifoqiga a’zo 15 davlatlarning 23 universitetlari jalb qilinadi. Oliy va o’rta maxsus ta’lim vazirligi yangi 3ta loyihalarda ishtirok etilishi ko’zda tutilgan.
Ilk marotaba Yevropa Ittifoqining universitetlari bilan uzoq muddatli hamkorlik quidagi OTMlar bilan loyihalar amalga oshiriladi: Guliston davlat universiteti, Toshkent axborot texnologiyalari universitetining Samarqanddagi filiali, Navoiy davlat pedagogika instituti hamda Nukus davlat pedagogika instituti. Yangi 2ta loyihaga Nepal va Mongoliya universitetlari ham jalb qilingan.
Kredit safarbarligining ikkinchi tanlov natijalariga ko’ra, respublikaning 38 OTMlaridan 242 vakil Yevropaning 45 universitetlariga ta’lim olishi hamda Yevropa Ittifoqidan O’zbekistonga 93 o’qituvchi va doktorantlar kelishi rejalashtirilgan.

Jean Monnet dasturining natijalariga ko’ra, Jahon Iqtisodiyoti va Diplomatiya universiteti ishtirokida 1ta yangi loyiha moliyalashtirish uchun tanlab olindi. Ushbu loyiha doirasida professor Xaydarali Yunusov boshchiligida Yevropa huquqi va siyosatiga (Jean Monnet Chair in EU Law and Politics) bag’ishlangan Jean Monnet kafedrasi tashkil etiladi hamda magistrlar uchun yangi fanlararo kurs ishlab chiqiladi.

	O’zbekistonda Tempus va Erasmus+ dasturlarining faoliyati

	Yevropa Ittifoqining Tempus IV (2007-2013)
 dasturi so’ngi to’rtinchi bosqichini amalga oshirish va yangi Ersamus+ dasturining boshlanishi o’rta-maxsus kasb-hunar ta’limini islohotlashtirishda va maktab ta’limini takomillashtirish borasida Hukumat tomonidan amalga oshirilayotgan bosqichma-bosqich yordami asosida olib borilayotgan oliy ta’lim sohasining tubdan o’zgarish davriga to’g’ri keldi.
Tempus va Erasmus+ dasturlari yuqorida keltirilgan Qarorlar bo’yicha ularning tegishli ustuvor yo’nalishlarini qayta ko’rib chiqish va Hukumat tomonidan oliy ta’lim tizimi oldiga qo’yilgan vazifalarga muvofiq bo’lgan loyihalarni moliyalashtirish orqali o’z faoliyatini amalga oshirdi. Yevropa universitetlari bilan har tomonlama aloqalar o’rnatish imkoniyati Ilmiy-pedagogik kadrlarni tayyorlash va qayta tayyorlash sifatini yaxshilash, professor-o’qituvchilar malakasini oshirish hamda zamonaviy o’quv adabiyotlari va ilmiy-laborator uskunalari bilan ta’minlash orqali OTMlarning moddiy-texnik bazasini mustahkamlashda o’z hissasini qo’shmoqda. 
Ayni paytda respublikamizning 49 OTMlarida 10ta qo’shma Tempus loyihalari va 18ta CBHE Erasmus+ loyihalari, shu qatorda 7tasi yangi bo’lib, ular 2016 yilning 15 oktyabr oyidan o’z faoliyatlarini boshladi. 

Shuningdek, 80 loyihalar doirasida respubilkamizning 56 OTMlaridan Yevropa Ittifoqining universitetlariga talabalar va o’qituvchilar safarbarligi amalga oshirilmoqda hamda Yevropalik o’qituvchilar O’zbekiston OTMlariga ma’ruza o’qish va seminarlar o’tkazish uchun tashrif buyurmoqda. 

Loyihalarining ishtirokchilari hamda milliy va yevropalik loyiha a’zolari tomonidan loyihalar faoliyatining aniq misollari, ilg’or tajriba va erishilgan yutuqlari bilan tanishtirish maqsadida har yili O’zbekistonda Tempus/Erasmus+ maqolalar to’plami chop etiladi. Barcha to’plamlarni  www.erasmusplus.uz web-saytidan olish mumkin.

	HEREs milliy komandasi va TAM seminarlari

	Oliy ta’lim sohasida faoliyat yuritayotgan ekspertlar milliy komandasining (Higher Education Reform Experts-HEREs) asosiy vazifalari – respublika oliy ta’lim tizimining ravnaqi haqidagi ma’lumotlar hamda Boloniya jarayonining 48 ishtirokchi-davlatlardagi oliy ta’limidagi o’zgarish va yangiliklar bilan  bo’lishishdan iborat. 
Yevropa Ittifoqining Erasmus+ dasturi universitetlararo hamkorlik va ikki tomonlama almashinuvdan tashqari, texnik seminarlarni o’tkazish bo’yicha missiya (Technical Assistance Mission-ТАМ) ham amalga oshiriladi va u yevropalik professor va ekspertlar ishtirokida aniq mavzuga bag’ishlangan seminarlar tashkil etilishga qaratilgan. 
Milliy komanda tashabbusiga ko’ra,  bir necha yildan buyon oliy ta’limning dolzarb masalalariga oid “Oliy ta’lim rivojlanish istiqbollari” nomli maqolalar to’plami nashr etib kelinmoqda. 3ta to’plam www.erasmusplus.uz web-saytida mavjud.
Shu kunga qadar, 3 seminar tashkil etildi va ular kredit-modul tizimi, lingvistik bo’lmagan yo’nalishlar uchun inglis tilini o’qitish metodikasi hamda doktoranturaga bag’ishlangan.
2016 yil 11-12 noyabr kunlari “Elektron ta’lim hamda AKTga asoslangan ta’lim istiqbollari: O’zbekiston oliy ta’lim muassasalarida eng yaxshi amaliyotlarni qo’llay olish imkoniyatlari” mavzusiga oid  navbatdagi TAM seminari bo’lib o’tishi rejalashtirilgan.


� 6 tanlov doirasida tanlab olingan loyihalar 2013 yilning dekabr oyida boshlangan va 2016 yilning dekabrda yakunlanadi. 2015 yildan boshlab uning o’rniga Erasmus+ oliy ta’limda salohiyatni oshirish loyihalari Tempus loyihalarning formatini davom ettiradi. 

